
MUNGKAN 

TING CHYAM 

HKRA



Hpunau ni e… Anhte a yubak
mara hpe gun kau ya na matu, anhte
a Madu gaw nni nkri hkam sai. Shi a
matu anhte mung nni nkri hkrum ra
ai gaw, mau shara n nga ai. Anhte
hkrum sha nga ai zing-ri zing-rat

lam ni hpe hkum mau myit.

Hkristan ni gaw, asak sum na
hkrit ai majaw, Karai Kasang a
mungga hti dan ai hpe madat

la na matu hte, shakawn
kungdawn mahkawn mangoi na
matu, shim ai shara hkan makoi
nna, hkrum zuphpawng ma ai.



Yesu tsun ai… “Ngai hpang de hkan
sa mayu ai wa kadai rai ti mung, tinang hkum

hpe ndang kau nna, shi a wudang hpai let, ngai
kaw hkan nang ru ga” nga ai. Tsun mayu ai gaW
anhte hpe shaga yang, dai jen sat ai kawng de
dU hkra, tinang a wudang hpe hpai nna sa ra

ai, ngu aI rai nga ai. Ya Shakawn
kungdawn 22 de galam yU ga.



Karai Kasang
anhte hpe karum
la mi. Masha sat

ai Shawlu she
rai nga ai.

Nanhte nga ai kaw, sha
zim rai nga nga mu. Maigan

naw ku htung hpe ahkang n jaw
ai.Nanhte gaw, anhte a kaji kawa

ni hte anhte a amyu mungdan hpe,
n-gup aga hte matsa mawa shut
hpyit masai. Nanhte gaw masha
a-ngawk ni re. Nanhe n myit

malai yang si na re.

Shanhte
a ningbaw

hpe magra mu.
Shi hpe kasi
shatai na.



Anhte hkam sharang
da lu ai Meshia yawng

anhte kaw nga saI. Nanhte
gaw, hpa majaw dai sI
mat sai laksama wa hpe

naw ku nga myit ni?

Anhte a Madu
Yesu Hkristu gaw

ahkrung nga nna, shi
gaw nga yawng nga
pra a hpan da madu

rai nga ai.

Na a madu jan
hpe htawng hta
bang nna yat wa
yang, nang myit
galai wa na re.



N rai na
re. Nye madu
jan hpe hkum

hkra….

Duuug!

Mahte 16:24; Marku 16:24; Kasa 9:1-2



Ndai gaw, na a
Hkristu hpe tsaw
ra ai masha kaga

langai mi…

Hkristan tai yang,
ndai baw tsin-yam

hkrum sha na
hpe, anhte chye
da chyalu re.



Shawlu
gaw, n ju
n dawng

myit hkrai
dak, rawng
nga lu ai.

Dai Shawlu mying
ai Hparishe rai nga

ai. Shi gaw, n dawng
lam hte masha sat
ai lam hkrai tsun

nga ai.

Re, shi a matu
anhte akyu jawm

hpyi ya ra ai. SHI A
myit masin hpe KARAI

Kasang shakya ya nna,
teng man ai lam hpe
mu wa na matu kyu

hpyi ya mu.

Anhte nkau mi
mung, nnan daw
de gaw ung ang
lai wa sai ni re
ai lam dum ga.



Gai… Shawlu e,
Yerusalem grup grup
sha gaw, ndai Yesu

hpang hkan ai hpung hpe,
nang atsai awai di kau

nit dai.

N rai. Shanhte hpe sat
magang, shanhte law jat wa
magang she rai nga ai. Ya gaw

kaga mare kaba ni de chyam bra
mat masai. Damasku mare na naw

ku tara jawng hta, shanhte
hkrai hpring sai.



Shawlu gaw, shi a naw ku htung hpe makawp
maga na lit shi a lit rai nna, shi a amyu

mungdan hpe kaga makam masham kaw na
makawp maga ra ai ngu myit ai. Rai tim,

Hkristan ni gaw shi galoi mung n chye ai
ngwi pyaw sim-sa lam hte, kam ai lakjet

lam lu la ai hpe mu nna mau nga ai.

Ya jang
ngai

sa na.

Shanhte hpe
rim la na ahkang

laika, nang hpe ngai
ka ya na. Shaloi,
Damasku de nang

lu sana re.



Shawlu jawn ai gumra
gaw, nau kajawng mat ai
majaw, Shawlu hpe lam

ka-ang e ari jahkrat kau
da nna hprawng mat ai.

Akajawng sha, Shawlu a
man de jan hta grau

htoi ai nhtoi pru wa ai.

Shawlu,
Shawlu, nang
hpa majaw ngai

hpe zing-ri
nga nni?



Madu e, ngai
zing-ri nga ai

nang gaw kadai
rai nga nni?

Ngai gaw,
Hkristan ni hpe

nang zing-ri yang,
zing-ri hkrum ai
Yesu rai nngai.

Rawt u, Mare de
shang wa su. Shaloi,

nang hpe hpa baw
galaw shangun na
lam tsun dan na.

Madu e,
nang ngai

hpe hpa baw
galaw shangun

mayu nni?

Kasa 9:1-6



Dai nsen
hpe nang
na nni?

Na gaw na
ai, rai tim, hpa
tsun mayu ai
kun? N chye

na nngai.

Karai
Kasang a
nsen rai
nga ai.

Ngai mung
n chye na
nngai. Mu

ngoi ai zawn
sha nga ai.Ngai myi n

mu sai. Karum la
mi. Myi n mu ai!

ngai hpe mare kata
de woi dun shang

wa mu.



Nye mying gaw
Anani re. Shing-ran hta

Yesu ngai kaw ga sa shaga
nna, nang hpang de sa na
matu tsun ai. Shaloi nang
hpe myi bai mu shangun na,

nga ai.

Ngai gaw
gaja wa nan

myi kyaw
mat ni ai.



Yesu Hkristu a
amying ningsang

hta, na a myi
mu wa lit ga.



Ngai myi
mu sai! Yesu
shamai ya ai nga

nang tsun ai. Yesu
a lam naw bai
tsun dan rit.



Shing rai Anani gaw
chyoi pra ai Chyum laika
ni hpe hpaw nna, Shawlu
hpe Yesu a lam myihtoi

ga ni madun dan ai.

Karai Kasang gaw,
Shawlu a mying
hpe Pawlu ngu

galai kau ya sai.

Re. Ngai grai a-ngawk
lai wa sai. Dai lam ni gaw,

chyum laika hta moi kaw na
rawng nga chyalu re. Ngai gaw
naw ku htung hta myit makun
ai majaw, myi kyaw nga ai re.

Ngai hkalup hkam la nna,
Yesu a hpang hkan sape

tai mayu nngai. kasa 9:7-19



Shawlu (ya Pawlu mying ai wa) gaw, mungga ningnan lu la ai
masha ningnan tai wa sai. Shi gaw, Hkristan ni hpe sat mayu
ai myit n rawng sai. Shi gaw, kaga masha ni Hkristu hpe kam

sham wa hkra, hkaw tsun nna lau la mayu nga ai.

Nanhte kam, n kam
rai nga myit dai hpe

ngai chye na nngai. Ngai
mung n kam sham ai nga
lai wa sai. Rai tim, nANG…
Yesu gaw, anhte a Meshia

lam tau tsun da ai moi
na myihtoi ga yawng hpe

shatup ai wa nan re.
Rai tim, kaba

dik ai sakse gaw,
si ai ni kaw na shi
hpe Karai Kasang

bai jahkrusharawt
la ai lam re.



Nang gaw, kaning
re ai masha a-ngawk i?
Meshia gaw, kaning rai
nna me, anhte a hpyen
ni e sat kau ai hkrum

na rai ta?

Shi gaw, anhte
a yubak mara ni hpe gun
kau ya ai Karai Kasang

a Sagu Kasha re.



Karai Kasang gaw, Tara maigan ni
hpang de mung du sa wa ai. Akyu

hpyi nna, Karai Kasang hpe tam nga
ai Roma hpyen la langai mi nga ai.

Karai Kasang e, nang gaw
shinggyim masha yawng hpe hpan

da ai Madu langai sha re ai lam, ngai
chye nga nngai. Nye amyu masha ni a

naw ku htung gaw, hten za nga ai
majaw, dai gaw ngwi pyaw simsa lam
hpe n jaw lu ai. Na a lam, ngai hpe

madun ya rit. Dai lam hta ngai 
hkawm na nngai.



Kadai ta? Hpa
baw ta? Nang
kadai rai ta?
Nang kanang
na du nni?

Na a kyu hpyi ga hpe na
ya sai. Ngai hpe Karai Kasang
dat dat ai re. Yopa mare na,

shan hpyi galaw ai Simun hpang
de masha dat u. PanglAI

hkinggau e, sa tam mu na re.
Petru mying ai masha hpe sa
sagawn la u. Shi sa wa nna,

nang hpe Karai Kasang a
teng man ai lam tsun dan

na ra ai.



Karai Kasang
gaw, shi a

wudang hku
nna ngwi pyaw

simsa lam
lajang
ya sai.

Dai gaw,
hpa ngu
mayu ai
lachyum
rai ta?

Anhte a madu gaw, makam masham
kaba ai masha kaja langai mi re. Rai
tim, shi a myit kata hta, asan sha n

nga ai lam law law nga lu ai. Shi gaw,
tut nawng e akyu hpyi nna, matsan
mayan ni hpe gam jaw gam ya ai. Rai
tim, shi hta Karai Kasang hte ngwi

pyaw simsa ai lam n lu la ai.

Na hpyen
du-jum hpe,
ngai sang

lang dan na.



Du-jum gaw,
Petru hpe

chyinghka lam
kaw hkrum nna,

baw gum let
hkungga jaw ai.

Jan rai rawt tsap u.
Ngai hpe, dai zawn hkungga
jaw n ra ai. Ngai gaw, nang
hte maren shinggyim masha

langai mi sha rai nngai. Masha
yawng hpe shaga jahpawng da
u. Shaloi, ngai nanhte hpE kabu

gara shiga tsun dan na.



Dai ni gaw, laklai nhtoi
nan rai sai. Karai Kasang gaw,
anhte hpe shi a lam tsun dan
shangun na matu, Yesu a sape

langai rai nga ai Petru hpe
dat ya sai.

Kasa 9:20-22,
10:1-27, 38-41



Re; Yesu hte rau ngai masum ning
chyen, hkawm sa lai wa ni ai. Shi hpe wudang
hta jen sat kau ai mung ngai mu sai. Shi bai

hkrung rawt wa ai hpang mung mu sai. Shi bai
hkrung rawt wa ai lam hpe, shawa masha 500

kaw hkaw tsun dan ai shaloi mung ngai lawm sai.
Anhte hte rau shi lu sha nna, shi hpe masawp yu

saga ai. Anhte a hpyen ni hpe tsaw ra nna,
anhte hpe zing-ri ai ni a matu, akyu hpyi ya mu,

nga nna anhte hpe shi sharin ya sai. Shi a
wenyi hpe mung anhte kaw dat ya sai.



Du-jum Korneli hte shi a
dinghku nta masha yawng,
Yesu Hkristu a kabu gara
shiga hpe kam sham nna,

shanhte yawng lani jan e
sha, hkalup hkam la ma ai.



Pawlu gaw Yuda laban shani
Antioki mare na naw ku tara
jawng de shang nna Yuda

masha ni hpe tara sa hkaw ai.

Nanhte ngai hpe chye nga
myit dai. Ngai gaw Hkristan ni hpe

zing-ri sat lai wa sai. Rai tim, Yesu gaw
shani chyingtung e ngai kaw dan pru nna,
shi a mungga hkaw dan na matu, mu ngoi

ai nsen zawn ngai hpe tsun ai. Ngai gaw,
Meshia hte seng ai lam yawng Chyum
laika hta tam sawk hti yu ngut nna,
myihtoi ga yawng hpe Yesu shatup

ai lam mu hkrup nngai.



Karai Kasang gaw, Israela
amyu sha ni a hkye la Madu tai na

wa hpe, Dawi a lakung hta na paw prU
shangun na lam tsun da SAI Yerusalem

mare na ningbaw ni, shi hpe jeyang
sat kau na nga tsun da ai.

Shakawn kungdawn laika
2 hta mung “Ngai sha nang

rai nga ndai; dai ni ngai nang
hpe shaprat sade ai”; nga

nna ka da nga ai.



Kaga shakawn
kungdawn laika langai mi

hta mung, shi a chyoi pra ai wa
hten za hkrum na n rai, nga nna

ka da ai. Ndai gaw, shi a hkum hkrang
si mat tim yat hten mat na n re,

ngu mayu nga ai. Mawshe n jaw ya
lu ai yubak mara tsep kawp raw
dat ai lam hpe, Yesu jaw lu ai

ngu chye tawn mu.



Karai Kasang
gaw, tara maigan
amyu masha ni a
nhtoi hte, masha
amyu baw yawng

a hkye la Madu tai
na matu Yesu hpe

dat ya sai.

Nang gaw, Karai
Kasang hpe matsa mawa
ga tsun nga ai. Yesu gaw
n-gyi kasha she re. Shi
a kanu gaw, garai n-
hkungran yang shi

hpe shangai ai re, nga
tsun nga ma ai.

Tara maigan
ni! Tara maigan
ni gaw n san

seng ai. Shanhte
gaw, Yuda masha

ni a makam
masham hta
n mai shang

lawm ai.

Kasa 10:47, 14:34



Nanhte gaw, htani
htana asak a lam Kabu Gara
Shiga hpe nyet kau myit dai

majaw, anhte gaw myihtoi ni
tsun ndau da sai hte maren,
dai mungga hpe tara maigan

masha ni kaw hkaw tsun
dan na ga ai.

Na a shut shai
ai sharin shaga
lam a majaw,

nlung hte kabai
sat kau ging

nga ndai.



Karai Kasang
hte shi a kasha Yesu
Hkristu hpe chyeju

shakawn mu law. Tara
maigan amyu ni kaw
hkye hkrang la ai
lam du sai law.

Yuda amyu masha ni gaw Hkristu
hpe matut nna nyet kau na lam
hpe, Pawlu asan sha mu mada

wa ai shaloi, shi gaw Yuda n re
ai masha shagu, Tara maigan
ni kaw shi a atsam dat nna,
sasana galaw hpang wa sai.



Yuda masha law law hte
tara maigan shiga hpe kam
sham nna, Karai Kasang a

chyeju hta matut nna
nga nga ma ai.

Yesu hte
seng ai kaga
myihtoi ga
ni hp,e naw
bai tsun
dan rit.

Pawlu, ngai
hpe hkalup

jaw rit.



Yuda masha ni gaw, Pawlu yan
Barnaba hpe masin pawt ai majaw,
dai mare kaw na gawt shale kau
nna, bai wa yang sat kau na nga

jahkrit da ma ai. Dai majaw, Pawlu
yan Barnaba gaw Asi KAJI de sa
nna, shan lahkawng mu hkrum ai
masha shagu hpe dai Kabu Gara

Shiga gun sa ya ma ai.

Ngai ahtu kataw
yang, bai rawt

nna matut kagat
nngai. N hkring ai.



Lustra mare hta e, Yuda
masha ni gaw, Pawlu hpe
nlung hte jawm kabai

sat nna, shi a mang hpe
mare shinggan de sa

kabai da ma ai.

Shanhte hpe,
Karai Kasang
mara dat ya u
ga. Shanhte

Pawlu hpe sat
kau ma ai.

Kasa 14:18-20



Rai tim, Karai Kasang
gaw, Pawlu hpe mau
hpa lamik kumla hte
bai jahkrung la sai.

Pawlu,
ngai gaw nang
hpe si mat sai
she shadu kau

nngai.

Garai n si nngai. Karai Kasang
gaw shi a amying ningsang hta ngai
galaw ra ai lam amyu myu hpe madun

dan ai rai nna, anhte gaw ya she
hpang wa ai. Mare kata de bai

nhtang shang ga.



Makedoni mung na Hpilipi mare hta, Pawlu
yan Sila gaw 39 lang hpra kayat ai hkrum
nna htawng rawng ma ai. Shan nni nkri
zing-ri hkrum tim, shan lahkawng a myit
masin kata e kabu gara ai lam hpring nna,

shana yup tung ten, Karai Kasang hpe
chyeju shakawn mahkawn mangoi nga ma ai.

Madu e,
nang gaw hpunG
shingkang arawng

sadang hte, shakawn
kungdawn ai hkam
la ging nga ndai.



AAAAh! 
Yesu gaw
Madu re.



Hpang shaning hkan,
Pawlu gaw masha kayat

shing-na hte SHARA MASUM
HTA adup hkrum ai. Rai tim,
shi gaw, Yesu a lam matut

hkaw tsun nga ai.

HPYEKKK !!!

Kasa 14:19-20, 16:23-25; II Korinhtu 11:24-25



Pawlu gaw, ya
sha, ya sha

damya hkrum ai.

Rai tim, shi
matut nna tara

hkaw nga ai.

Kalang mi gaw, panglai
ntsa e lani mi hte lana

mi, shi yawng mat ai
hpang she sanghpaw

langai mi makau hku lai
wa ang nna, shi hpe lu

sai la ma ai.

Shara mi kaw na shara mi de,
Pawlu tara hkaw hkawm yang, shi
jawn ai sanghpaw masum lang

hten ai.



Pawlu gaw, mungkan chyam
hkra Yesu Hkristu a kabu gara
shiga hkaw tsun dan hkawm ai
shaloi, machyi makaw hkrum ai,

kashung hkrum ai, kahtet ai
hte kawsi hpang gara hkrum ai.
Kaga n pyaw n ngawn lam hkum
sumhpa hpe hkrum lai wa sai.

Madu e, hpawt ni
mungga hkaw tsun
hkawm lu hkra, ndai
nye a hkum hkrang
hpe shamai ya mi.



Pawlu gaw, mare langai mi kaw na langai mi de
du hkawm let, gawkngu sumla naw ku ai lam hpe
sadi jaw shadum nna, Yesu Hkristu a lam hpe

hkaw tsun dan nga ai.

Nanhte gaw, nanhte a
gawkngu sumla ni kaw na
kayin wa manit dai majaw

Karai Kasang gaw, nanhte hpe
jep ai tara hte n re ai sha

ding hpring sai ngu masat la
sai. YA nanhte gaw, shi a hkum
hkrang daw chyen tai nna, shi
a nta dinghku masha ni rai sai.

Karai Kasang
hpe chyeju

shakawn mu.



Masha ni, Karai Kasang hpang de kayin wa yang, shanhte
a gawkngu sumla ni hte hkanhpa lakhpoi ni hpe kau da
ma ai. Shanhte a makam masham naw ku htung, yubak
hte seng ai arai yawng hpe wan mang de kabai nat kau

ma ai. Shaning 20 ning laman hta sha, dai ten hta masha
chye ai mungkan chyen mi ting, Karai Kasang hpe Yesu

Hkristu hku nna naw ku daw jau ai masha ni nga wa sai.

I Korinhtu 10:14, 12:12-13, 18; II Korinhtu 11:25; Galati 2:6; Ehpesu 2:19

Ndai arai ni, ngai
hpe ngwi pyaw

simsa lam galoi
mung n jaw ai.



Mahte 24:9-11 hta, Yesu gaw shi 
a sape ni hpe sadi jaw shadum 
da ai… “Dai ban e, shanhte gaw, 
ru tsang ai de nanhte hpe ap ya 
nna, sat kau na marin dai; nye 

amying a majaw, amyu baw shagu 
nanhte hpe n dawng n wawm 
na myit dai, masu ai myihtoi 

law law mung paw pru nna, law 
law hpe lam shadam na mu ai”

Madu Yesu e,
Nye a wenyi hpe
hkap la ya rit.



Hkristu hpe mu yu ai ni si mat ma
nna, Roma mungdan jut shara

shagu hta, naw ku hpung ni chyam
bra wa ai shaloi, Roma Asuya gaw
Hkristan ni hpe hkan rim la nna
zing-ri sat wa ma ai. Hkristan ni

Yesu Hkristu hpe n nyet kau yang,
ginsup pa de dun garawt bang nna,
hkanghkyi ni hte sharaw ni hpya sha

kau ai hpe, jawm yu chyai ma ai.

Wa e, anhte hpe
shanhte galaw nga ai

mara a majaw, shanhte
hpe ari hkum jaw….



GGRRRR!GGRRRR!

IEEEE!IEEEE!



Mahte 24:9-11

Kalang lang, Hkristan ni
hpe Roma nhtu hpye ai hpyen
share ni, jawm kahtam azat

sat ma ai. Hkristan ni, shanhte
a makam masham hpe n nyet

kau ai majaw, masha ni mau ma
ai. Shanhte gaw Yesu a matu si

hkam na jin jin rai ma ai.

Yesu e, sumsing
lamu mungdan hta

bai hkrum ga.

N rai
law.



Yesu gaw shi garai
n si yang dai naw
ku htingnu a lam
tau nna myihtoi

htoi da sai.

Nanhte ndai
naw ku htingnu hpe

mu myit ni? Nanhte hpe
ngai tsun na. Ndai naw
ku htingnu hpe jahten
kau nna, nlung langai

a ntsa langai pyi n mara
ai ten du na ra ai.

Shaning mali shi ning lai ai hpang,
A.D. 70 shaning hte, Roma hpyen

ni sa wa nna, dai mare hte dai naw
ku htingnu hpe hpYa jahten kau
ma ai. Naw ku htingnu kata na

hpun pyen ni hkru mat ai shaloi,
htingnu na aja ni gAW chyinghkyen
na nlung pa ni a lapran de byawng
shang mat ai. Dai aja ni hpe Roma

ni bai shaw la ai shaloi, nlung
yawng bai alai kau ra ai. Yesu
tau tsun da ai ga dik wa sai.



Hpyen majan hta n si nna
lawt ai, Yerusalem hte

Israela mung na Yuda masha
ni gaw, makau grup-yin hkan
na, tara maigan mungdan ni
de hprawng ma ai. Dai ni du
hkra dai hkan nga nga ma ai.

Yuda amyu Hkristan ni mung,
kaga mungdan ni hkan

hprawng hkawm nna, Hkristu
a Kabu Gara Shiga hpe hkaw

tsun ma ai. Shing rai, naw ku
hpung maden jat wa sai.

Ngai gaw, Suri
mung na nye hpu
hpang de wa na.



Shanhte hprawng du 
ai shara shagu hta,
mi kaw na Hkristan 
tai nga sai ni gaw,
shanhte hpe hkap 

bawp hkalum la ma ai.

Anhte
kanang
n chye

sa ga ai.

Yerusalem kaw,
grai hkrit hpa byin
ai lam anhte na lu
ga ai. Anhte kaw

rau nga ga.

Mahte 24:2; Luka 19:43-44



Yesu a kasa ni gaw, shanhte si ai ten du hkra,
Yesu Hkristu bai hkrung rawt wa ai lam hpe,
matut hkaw tsun dan ma ai. Shanhte langai
hpang langai, sat kau hkrum ma ai. Shanhte

gaw, sumsing lamu mungdan hta grau kaja ai
nta lu ai hpe chye nna, kabu gara si hkam ma ai.

Nkau mi hpe gaw,
Roma hpyen ni

wudang hta jen
sat kau ma ai.

Nkau mi hpe
gaw, nlung

hte kabai sat
kau ma ai.



Nkau mi hpe, baw
daw kau ya ma ai.

Kaga nkau mi gaw, matse
labye dusat ni hpe jaw
sha kau ai hkrum ma ai.

Kaga nkau
mi hpe gaw,
chyahkrung

kan ga kau ya
nna, kahtum
kadaw di nna
adaw atang

azat kau ma ai.



Petru hpe, wudang
hta nhtang chyung

rai jen sat kau ma ai.

Madu e, ngai gaw
nang si hkam ai

zawn si na, n ging
dan nngai.

Nkau mi
hpe gaw sau hta

gau-ngwi ka-ngau
sat kau ma ai.

Mahte 14:10; Yawhan 21:18



Shanhte yawng gaw, grau
kaja ai hkum hkrang lu la
na hte, grau kaja ai nta

shanhte hpe ala nga ai lam,
hkrak chye nna kam sham

myit hte si hkam ma ai.

Ngai gaw, grau
kaja ai shara de wa
na re. Nanhte hpe,
Karai Kasang mara

dat ya u ga.



Yesu bai hkrung rawt
wa ai hpang, shaning
50 ning lai yang, kasa
ni hta na Yawhan sha

ngam sai. Shi hpe,
Patmu mying ai nlung

zunlawng de sa sa
kau ma ai. Karai

Kasang a Wenyi gaw,
Yawhan hpe sumsing
lamu de woi lung mat
wa nna, du na ra ai
ten hta byin na lam
ni hpe madun dan ai.

I Htesaloni 14:4, 4:16-17; II Htesaloni 2:3-4; Shing-ran 1:9, 11, 
8:11-13, 9:18, 13:16, 20:4



Yawhan e, nang
hpe du na ra ai ten hta

byin na lam ni madun dan na.
Nang mu ai hpe ka nna, laika buk
hta ka bang u. Dai hpe, Asi mung

na naw ku hpung sanit de
shagun dat u.



Ndai aprat htum wa ni yang,
Yesu bai du sa nna, shi a kasha
ni a lup ni hpe, sa hpaw na ra
ai. Shanhte yawng bai hkrung
rawt wa nna, lamu gunghkau e
Yesu hpe hkrum let, shi hte rau
htani htana nga lu na mara ai.

Hpang jahtum na nhtoi ni
hta, Karai Kasang gaw

ndai dinghta mungkan ga
de, hkrit hpa ru tsang lam
hte rau sa du kawan na ra
ai. Wan hkrat wa nna, ana

zinli ni gaw, mungkan
masha malawng maga hpe

jahten kau na ra ai.



Shi hkum hpe shi, Meshia re ai nga ai masha paw pru nna, 
masha law law hpe masu hkalem kau na ra ai. Shi gaw, shanhte 
a kahtan shing n rai, hkra maga lata hta dazik shakap shangun 

nna, shi hte shi a Asuya hpe sadi dung shangun na ra ai.

Dazik n shakap da ai ni hpe, baw daw
nna sat kau na mara ai. Dai ten gaw,

ndai dinghta mungkan ga ntsa e ngam
nga ai ni a matu, yak dik htum RU

TSANG nni nkri kaba ten rai na re.



Shi gaw, si chye ai shinggyim
masha hku nna n rai, Shi a

hpung shingkang arawng sadang
hte daru magam atsam hta yu

wa na ra ai. Sumsing lamu hpaw
malang wa nna, gumra ahpraw

ntsa e jawn yu wa na ra ai.

Myihtoi ga hta tsun da sai hte
maren, hpang jahtum na ahkying

aten hta Yesu bai du wa na.



Shi gaw, ajan zawn htoi kabrim nna,
Shi a baw hta e jan mau law law gup
na ra ai. Shi a lata hta gaw, shagan
sanit lang da nna, Shi a n-gup hku
teng man ai nhtu pru wa na ra ai.

I Htesaloni 4:16; Shing-ran 1:16, 
19:11-21, 20:10-15, 21:1-4



Shi gaw, Satan hpe wan nawng de
kabai bang kau nna, Satan gaw dai

shara kaw htani htana zing-ri
zing-rat hkrum sha nga ai majaw,

shinggyim masha ni hpe bai
n lu gumlau sana. Yesu gaw, Shi a
hpang jahtum na hpyen, si hkrung

si htan hpe wan nawng de kabai
jahkrat bang kau nna, mungkan
ga hpe ningnan hpan da na ra ai.

Karai Kasang gaw, Shi a shadang 
Sha hpe kam sham ai ni yawng hpe, 
shaga shinggyin la nna, dinghta 
mungkan ga ningnan ntsa hta e, 
asak hkrung lam ningnan jaw na 
ra ai. Karai Kasang gaw, myi-prwi 

yawng hpe katsut kau ya nna, 
si hkrung si htan, yawn hkyen 
ai, hkrap ngu hkrap ngoi ai hte, 

machyi makaw ngu ai n nga sana. 
Hpa majaw ta? nga yang, Dingsa 
ni yawng gaw lai mat sana. Yesu 
gaw, yubak mara hte, si hkrung 
si htan ngu ai n nga ai mungkan 
ningnan hta hkawhkam hte hkye 
la Madu tai nna up nga na ra ai.



Yesu Hkristu a 
kabu gara shiga

hkaw tsun 
ai shaning 
2000 ning

lai sai. Yesu gaw 
shi a mungdan

shiga hpe masha 
amyu shagu, amyu

baw lakung 
shagu, htinggaw
shagu na lu ai 
ten du hkra,

mungkan ting hta 
dai Kabu Gara

Shiga chyam bra 
wa na lam tau
tsun da sai.



Karai Kasang langai sha nga nna,
shi hta Kasha shingtai langai mi
sha lu ai. Makam masham langai
sha hte chyoi pra ai Chyum laika
buk mung, langai sha nga ai. Ndai
aprat htum ai hpang, Hparadisu de
shang lu na lam mung, langai sha
nga ai. Mungdan yawng na masha
law law mu hkrup ai hte maren,

Yesu gaw Lam re; Tengman ai hte
Asak mung rai nga ai.

Yawhan 3:16, 14:6



Hkristu a Kabu Gara Shiga 
gaw, a-tik anang hkap la 
shangun nna, shabra ai 

mungkan ga ntsa na kaga 
naw ku htung ni hte shai 
nga ai. Yesu gaw, hpyen 
ni hpe tsaw ra nna, kabu 

gara mahkawn mangoi 
na matu shi a sape ni 

hpe sharin ya ai. Dai ni, 
masha amyu baw shagu 
gaw, mara dat ai hte 

htani htana asak lu la ai 
hta kabu gara nga ma ai.

Ya, si mat ai ni kaw na Yesu bai jahkrung sharawt la 
hkrum ai hpang, shaning 2000 lai mat tim, dai Kabu 

Gara Shiga hpe, garai n na yu ai ni grai naw nga ma ai. 
Marai langai ngai, shanhte hpe sa tsun dan ra ai.

